
Il-Morfoloġija – L-Ewwel u t-Tieni Sena 

Livell 4 

L-Alfabett Għarfien tal-ittri tal-alfabett fil-Malti    

Il-Konsonanti 

Xemxin u Qamrin 
Il-konsonanti jitqassmu f'xemxin (ċ, d, n, r, s, t, x, ż, z) u qamrin (b, f, ġ, g, għ, h ,ħ, j, k, l, m, p, q, v, w).  

Il-Konsonanti 

Qawwija u Rotob  

(l-assimilazzjoni) 

Hemm xi konsonanti (bħal b, d, v, ż, g u l-bqija) li meta ngħidhom jew naqrahom fl-aħħar tal-kelma, 

jinstemgħu mod ieħor bħal kelb li tinstema' /kelp/; lewż, ċerv.  

Meta niġi biex naqra kliem li jispiċċa bl-għ/h jew meta dan ikunu ħdejn xulxin, dawn jinqraw bil-ħoss ta' ħ bħal 

tagħhom, magħha, qlugħ, fih.  

Il-Vokali 

Għarfien tal-vokali fil-Malti.   

Il-vokali ie titqies bħala ittra waħda minkejja li tinkiteb minn żewġ ittri.  

L-Artiklu. L-użu tal-artiklu quddiem kliem li nuża kuljum. Eż. Il-bieb aħdar. / Id-dar il-kbira.    

Il-Partiċelli: 

Il-Konġunzjonijiet 

It-tagħqid ta’ kliem flimkien billi nuża l-konġunzjoni u. Eż. Jien u Mark.   

Il-Verb: L-Għarfien 

tal-verb 

fis-sentenza 

L-għarfien ta’ kelma li turi azzjoni f'sentenza sempliċi bħal John jaqra l-ktieb.  

Il-Verb: L-Imperattiv Għarfien u fehim tal-kmand fit-taħdit fl-interazzjoni ta' kuljum fil-klassi.  

In-Nom: 

It-Tipi ta’ Nomi 
X’inhu n-Nom? Jiġifieri l-ismijiet ta’ oġġetti fil-klassi bħal bieb, tieqa, pitazzi, kotba.  

Il-Pronomi Fehim ta’ kif tuża l-pronomi magħżulin f'kuntesti tat-taħdit, qari u smigħ.  

L-Aġġettivi Fehim ta’ kif tuża l-aġġettivi, fosthom il-kuluri u kwalitajiet, fit-taħdit, qari u smigħ tiegħi ta' kuljum.  

Is-Sintassi – L-Ewwel u t-Tieni Sena 

Livell 4 

L-Istruttura 
tas-Sentenza 

Għarfien tat-tipi ta’ sentenzi sempliċi:  

 Sentenza b’nom, verb u nom. Eż. John jiekol il-ħut.   
 Sentenza b’nom, verb, nom u aġġettiv. Eż. John jiekol il-ħut frisk.  
 Sentenza bi pronom dimostrattiv, nom bl-artiklu u aġġettiv. Eż. Dan il-ballun aħmar.  
 Sentenza bi pronom personali, verb, nom u aġġettiv. Eż. Jiena nħobb il-ħobż mixwi.   
 Sentenza bi pronom personali, verb, partiċella sempliċi, artiklu u nom.  Eż. Jien nilgħab bil-ballun.  
 Sentenza b’konġunzjoni. Jien u ħija nilagħbu ħafna.  

Il-qbil bejn 
l-elementi ewlenin 
tas-sentenza 

Għarfien ta’ kif f’sentenza l-verb għandu jaqbel mas-suġġett f'dak li hu ġens u għadd.  

Il-Punteġġjatura – L-Ewwel u t-Tieni Sena 

Livell 4 

L-ittri kapitali 

Kull sentenza għandha tibda b'ittra kbira. Eż. Dan tifel bravu.  

L-ismijiet tal-ħbieb tiegħi u ta' dawk li jieħdu ħsiebi, tal-pets  u l-ġugarelli tiegħi, tal-pajjiż u r-raħal fejn ngħix 
jibdew b'ittra kbira bħal Kylie, Fifi, Miċu, Malta, il-Mellieħa, Rokku r-Robot.  

Naf meta għandi 
nuża s-sing qasir 
(-) 

Is-sing huwa parti mill-artiklu u li għandi nużah kull meta nikteb kelma bl-artiklu. Eż. il-bieb, id-dar.   

Naf meta għandi 
nuża l-punt.  

Is-sentenza għandi nagħlaqha bil-punt. Eż. Din warda ħamra.  

L-Ortografija – L-Ewwel u t-Tieni Sena 

Livell 4  

Naf nikteb 

in-numri.  

Għarfien tan-numri kardinali: żero, wieħed/waħda, tnejn, tlieta, erbgħa, ħamsa, sitta, sebgħa, tmienja, disgħa, 

għaxra.  

L-alfabett (kitba 

tal-kliem) 

Għarfien tal-ittri kollha (żgħar u kbar) tal-alfabett u nagħżel bejn il-konsonanti (b, ċ, d, f, ġ, g, għ, h, ħ, j, k, l, m, 

n, p, q, r, s, t, v, w, x, ż, z) u l-vokali (a, e, i, o, u, ie).   

Għarfien ta’ kliem skont forom differenti bħal /vk/ /vkv/ /vkkv/ /kv/ /kvkv/ /kvk/ /kvkkv/ /kvkvk/ /kvkkvk/ Eż. id, 

ara, Alla, ra, pupa, ħut, kaxxa, daħal, kisser.  



Programm tal-Metalingwa : Livell 4  -  L-Ewwel u t-Tieni Sena Primarja 

 

Aġġornat: 10-Nov-22         5 
 

 

 

 

 

 

 

Kitba ta’ kliem b'għoqod  konsonantali bħal /kvkk/ /kkvk/ /kkvkv/ /kkvkk/ u l-bqija. Eż. ħabb, trab, bravu, trakk.  

Kitba ta’ kliem fis-singular li għandu l-għ / h/ ie. Eż. għasfur, għalqa, hemm, hija, huwa, huma, hawn, ried, 
wied, missier, ħalliel, tuffieħa.  

Il-konsonanti 
(doppji fin-nofs, 
fl-aħħar, 
id-dgħajfin) 

Kitba ta’ kliem komuni li fih konsonanti l-istess doppji fin-nofs bħal ballun, sellum, marru, ċatta.  

Kitba ta’ kliem komuni li fih żewġ konsonanti differenti fin-nofs bħal borma, kamra, tarġa.  

Mudelli tal-għ/h 

Għarfien ta’ kliem komuni bl-għ, fil-bidu ta’ xi nomi, bħal għasfur, għalqa, għax, u għanqud.  

Qari ta’ kliem li fihom l-għ fil-bidu u fin-nofs, bħal għax, għandi, logħba, xogħol, ragħad.  

Qari ta’ kliem li fihom l-h fin-nofs, bħal deher, fehem, deheb, xahar.  

Il-vokali ie 
Kitba ta’ kliem komuni b'sillaba waħda li fih il-ie bħal bieb, sieq, ħbieb, wied, ried, għax narahom miktuba u 
esposti viżwalment u megħjuna bl-istampi madwari fil-klassi, u fl-iskola.  

LINJA GWIDA GĦAT-TQASSIM TAL-AMMONTI TA’ KLIEM  

GĦAL SILTIET TAL-FEHIM MIS-SMIGĦ, MILL-QARI U L-KITBA 

 

 

 

 

 

 

 

 

 

 

 

 

Il-Ħila Mill-1 sena sat-2 sena 

 
Is-Smigħ  

 
Sa 200 kelma 

Il-Fehim mill-Qari Sa 200 kelma 

Il-Qari Mgħajjat Bejn 50 u 75 kelma 

Il-Kitba Kreattiva 
Sa 50 kelma 

(Jekk student jikteb aktar 
għandu jkun inkuraġġit) 

Dan id-dokument ġie maħsub sabiex jikkumplimenta u jgħin fit-twettiq tal-kisbiet imsemmija fil-qafas 

tal-programm tal-metalingwa għall-ewwel u t-tieni sena kif spjegat fl-ewwel parti ta’ dan id-dokument. 

L-għalliem jista’ jirreferi għall-kisbiet mill-ħiliet differenti tal-lingwa (Smigħ, Taħdit, Qari u Kitba). Id-

dokument jissuġġerixxi wkoll strateġiji, attitudnijiet u mġiba flimkien ma’ eżempji ta’ attivitajiet għat-

tagħlim sabiex jintlaħqu l-kisbiet. 

 

L-Ewwel u t-Tieni Sena 

Smigħ 

Kisbiet 
 
Jisimgħu testi b’tagħrif, struzzjonijiet u 
direzzjonijiet. 
 
 
 
Jisimgħu b’attenzjoni testi qosra li jkun fihom 
aktar minn aspett wieħed ta’ tagħrif, 
struzzjonijiet u direzzjonijiet. 
 
 
 
Juru ħila li jikkonċentraw fuq kull kmand, 
struzzjoni, direzzjoni u tagħrifa mogħtija fil-klassi, 
fuq kull tislim u kull djalogu. 
 
 
 
L-Akkwist tal-Vokabularju 

Strateġiji u attitudnijiet u mġiba 
 

 Jisimgħu b’attenzjoni u 
b’konċentrazzjoni. 
 

 Juru li fehmu bi tweġib verbali u mhux 
verbali. 

 

 Jagħmlu użu minn dak li jkunu semgħu. 
 
 

 Joqogħdu attenti għal stejjer sempliċi, 
għanjiet, taqbiliet u testi ta’ drama. 
 

 Iwieġbu mistoqsijiet sempliċi dwar dak li 
jkunu semgħu. 

 

 Iqabblu stampi ma’ testi/stejjer biex juru 
sekwenza. 

 

Attivitajiet għat-Tagħlim 
 

 Jintużaw stejjer sempliċi fejn karattri 
jingħataw struzzjonijiet u direzzjonijiet. 

 Jidħol l-użu tal-Ktieb il-Kbir. L-attenzjoni 
tinġibed sew biċ-ċaqliq (lingwaġġ) tal-
ġisem u l-espressjoni tal-wiċċ, kif ukoll 
bit-tonalità tal-vuċi tal-qarrej. 

 Jistgħu jwieġbu bil-kliem jew b’azzjoni. 
Jista’ jsir użu minn taqbiliet li jħajru lit-
tfal iwieġbu b’mod mhux verbali. 

 Jipprattikaw dak li jkunu semgħu billi 
jeżerċitaw l-istruzzjonijiet mogħtija mill-
għalliem/a.  

 Stejjer, għanjiet u taqbiliet fejn ir-
repetizzjoni, ir-ritmu u r-rima għandhom 
ikunu l-qofol. 

 Għalissa l-konċentrazzjoni għandha tkun 
fuq tweġibiet b’kelma waħda, 
ġeneralment għal mistoqsijiet: Min? 

Joqogħdu attenti għal kull kmand u struzzjoni fil-
klassi, tislim u bażi ta’ djalogu/ konverżazzjoni. 
 
 
 
Akkwist ta’ Vokabolarju 

 Jifhmu li l-interazzjoni soċjali tiġi mill-
istruzzjonijiet/mid-direzzjonijet fil-klassi 
billi jagħtu tweġibiet verbali jew mhux 
verbali. 

 

 Jisimgħu kull kmand u/jew struzzjoni u 
jitqanqlu biex jattivaw kemm il-moħħ kif 
ukoll il-ġisem. 

 
 
 

 L-akkwist u t-tisħiħ tal-vokabularju 
għandu jsir permezz tas-smigħ minn qari 
mill-għalliem/a: smigħ ta’ stejjer, 
għanjiet, taqbiliet, eċċ., permezz tal-
medja u kkomplimentati b’ċaqliq tal-
ġisem. 

 

 Juru li fehmu t-testi li semgħu u li jagħrfu 
jipprevedu x’ġej minn sekwenzi li jkunu 
semgħu. 
 

 Juru li fehmu bi tweġibiet verbali u mhux 
verbali għall-mistoqsijiet magħmula dwar 
dak li semgħu. 
 

 Juru l-ħila li jqabblu stampi/grafika ma’ 
testi/stejjer fejn juru li fehmu l-
assoċjazzjoni ta’ l-ideat u s-sekwenza 

 

 Juru l-ħila li jsegwu b’konċentrazzjoni 
testi rrimati f’taqbiliet, għanjiet u poeżiji. 

 

 Juru l-ħila li jagħtu kliem li jirrima fejn 
ikun nieqes fil-versi mismugħa 

Fejn? Meta? Għandha ssir referenza 
għall-jiem tal-ġimgħa fil-kuntest ta’ 
konverżazzjoni u direzzjonijiet u l-użu tal-
kliem: illum, ilbieraħ, għada; u tal-
frażijiet: fis-sajf, fix-xitwa. 

 L-użu tal-Ktieb il-Kbir u prodotti għall-
medja elettronika, kif ukoll 
illustrazzjonijiet grafiċi (żewġ jew tliet 
stampi abbinati mal-mistoqsija: X’ġara l-
ewwel?) li jorbtu m’ordni sekwenzjata. 

 

 Il-konċentrazzjoni għandha tkun fuq 
direzzjonijiet b’imperattivi komuni fil-
ħajja ta’ kuljum. (Ejja. Qum bil-wieqfa. 
Ġib il-kulur. eċċ. Wara jiżdiedu: Oħorġu l-
ktieb. Ejjew ħdejja. eċċ.) 

 

 Jitlaqqgħu ma’ firxa wiesgħa ta’ kliem 
mill-ħajja ta’ kuljum b’mod funzjonali. 
Kull vokabularju għandu jitwassal 
f’kuntest u qatt iżolat. 
 

 Għandhom jitlaqqgħu ma’ testi, stejjer, 
djalogi, drama sempliċi biex jitqanqal l-
interess li jkun il-qofol ta’ l-attenzjoni u 
lkonċentrazzjoni. 

 

 Isir użu ta’ narratur (Story Teller) għal 
rakkontar. 
 
 

 Waqt l-andament ta’ l-eżerċizzji tas-
smigħ wieħed għandu jieqaf u jistaqsi lit-
tfal biex jipprevedu x’jista’ jkun ġej. 

 Jifhmu li l-interazzjoni soċjali fil-klassi 
tinkiseb billi jsegwu kull kmand, 
struzzjoni, direzzjoni u tagħrif. 
 

 

 Jisimgħu u jsegwu b’attenzjoni kull 
kmand, struzzjoni, direzzjoni u tagħrif 
biex jattivaw kemm il-moħħ kif ukoll il-
ġisem. 

 

 Iwessgħu l-vokabularju tagħhom 
permezz ta’ testi sew mill-għalliem/a kif 
ukoll minn tfal oħrajn, Ikun hemm ħtieġa 
akbar ta’ tlaqqigħ mal-lingwa permezz ta’ 
smigħ ta’ testi minn fuq il-medja. 

 Waqt l-andament ta’ l-eżerċizzji tas-
smigħ wieħed għandu jieqaf u jistaqsi lit-
tfal biex jipprevedu x’jista’ jkun ġej. 
 

 L-iskop ta’ l-użu ta’ l-istampi huwa biex 
jitkejjel il-fehem u lqabda mit-tfal tas-
sekwenza ta’ l-ideat. 
 

 Għandhom jintalbu jkomplu xi vers/versi 
wara ħafna ripetizzjonijiet. 
 

 Għandhom jingħataw versi biex 
jitkomplew bir-rima billi tiddaħħal il-
kelma nieqsa. 
 

 Issir enfasi fuq 
attivitajiet/movimenti/taħriġiet biex it-
tfal jidħlu bla tbatija fir-rutina u fl-
organizzazzjoni u l-ordni fil-klassi.  
 

 Ħabbat mal-bieb. Iftaħ it-tieqa. Dan ix-
xogħol għal għada. Mur bil-qiegħda. 
Għolli subgħajk. Għada ġibu ħames 
ċenteżmi. Iftħu l-ktieb tal-Malti. Sibu 
paġna… Ġorġ ibda aqra. 
 

 Ikun tajjeb li jissemma’ tagħrif mill-medja 
bħal: rapport tattemp; reklami, 
aħbarijiet, eċċ. Ikun tajjeb ukoll li minn 
fuq il-medja viżiva jsegwu xi episodji 
minn films u/jew xi filmati ta’ interess. 

Taħdit 

Kisbiet 
 
Jitkellmu biex jagħtu tagħrifa qasira u diretta, 
struzzjoni jew direzzjoni. 
 
 
Jitkellmu u jagħtu dettalji li jkunu ħadu 
direttament minn tagħrif, struzzjonijiet u 
direzzjonijiet. 
 
 
Jitkellmu fi gruppi taħt it-tmexxija tal-għalliem/a 
bil-għan li juru fehemthom dwar tema. 
 
 
 
Jitkellmu fi gruppi taħt it-tmexxija tal-għalliem/a 
bil-għan li jagħtu sehemhom f’xi attività. 
 
 
 
It-Tisħiħ tal-Vokabularju 
 
 
 
Jitkellmu bi pronunzja u intonazzjoni tajba 
 
 
 
 
 
 
 

Strateġiji u attitudnijiet u mġiba 
 

 Iwasslu messaġġ jew aħbar. 
 
 

 Ifissru direzzjonijiet bi kliem sempliċi 
 

 Jagħtu direzzjonijiet sempliċi kif wieħed 
jasal minn post għal ieħor.  
 
 

 Iwieġbu għal mistoqsijiet sempliċi. 
 
 
 

 Jagħmlu talbiet dwar ħtiġijiet bażiċi. 
 
 

 Jitkellmu b’sentenzi sempliċi dwar 
sekwenzi fi stampi. 

 
 
 

 Jitkellmu u juru fehemthom dwar logħob, 
ħruġ mal-familja, u ġrajjiet fil-familja, fid-
dar, fit-triq, fl-istaġuni tas-sajf u tax-
xitwa. 

 Iwieġbu għal kull tislim jew xewqat 
verbali u għal mistoqsijiet, u jagħrfu 
jirreċiprokaw. 
 
 

 

Attivitajiet għat-Tagħlim 
 

 Jidraw iwasslu tagħrif u messaġġi qsar 
bħal: Ommi qaltli… Issurmast irid… In-
nannu mar … Il-qattusa… Pawlu … 

 Juru li jafu jfissru direzzjoni bl-użu ta’ 
ħdejn u fejn. 

 Mill-klassi għall-uffiċċju ta’…; mill-klassi 
għall-bitħa; Użu ta’ mkejjen fid-dar: itla’ 
fuq, inżel isfel, fuq il-bejt, eċċ. 

 

 Mistoqsijiet dwar karattri minn stejjer; 
dwar annimali favoriti; dwar xi jħobbu 
jieklu u jixorbu, eċċ; dwar il-qraba u 
x’jisimhom 

 Jidraw jitolbu bl-użu ta’: Jekk jogħġbok 
nista’…? Għandi bżonn… Nista’ nieħu… ? 
Nista’ mmur…? 

 Waqt li jsegwu l-istampi, ikun tajjeb li 
jsiru mistoqsijiet biex jgħinuhom jaraw is-
sekwenzi. 

 
 

 Huwa importanti li jiżviluppaw djalogi 
biex aktar tissawwar l-interattività soċjali 
f’kull student/a. Jistgħu jagħtu kliemhom 
lil xi pupa jew ġugarell. 

 Użu ta’ frażijiet bħal: Kif inti? 
Tajjeb/Tajba grazzi. Saħħa. Bonġu. Il-lejl 
it-tajjeb. Jagħrfu jagħtu wkoll tweġibiet 
qosra: Jiena Alex. Għandi ħames snin. 
Għandi qattusa/kelb, eċċ. 

Jiżviluppaw fehim ta’ aspetti ewlenin tal-lingwa 
mitħaddta. 
 
Tisħiħ tal-vokabolarju 
 
 

 

 Jużaw il-konsonasnti, il-vokali, l-għoqod 
konsonantali u vokaliċi b’mod ċar 

 Jaqraw b’mod mgħajjat kliem u sentenzi 
b’mod ċar u mexxej filwaqt li jużaw 
intonazzjoni tajba biex iwasslu tifsiriet 
differenti. 

 Jirrepetu frażijiet u sentenzi biex 
jitħarrġu fil-vokabolarju li jkunu semgħu. 

  
 

 Jużaw taħdit grammatikalment korrett 

 Juru li jafu jwasslu tifsira permezz ta’ 
vuċijiet varji 

 

 Il-vokabularju li jakkwistaw permezz tas-
smigħ għandhom jirrepetuh 
kontinwament f’kuntesti msejsin fuq 
ritmu u rima. 
 

 Jagħmlu użu minn dak li jkunu semgħu 
f’taħdit quddiem udjenza/i. 

 

 Iwasslu fi kliemhom il-messaġġi li jisiltu 
mit-tagħrif, struzzjonijiet u direzzjonijiet 
li jkunu ġabru mis-smigħ. 

 

 Jirrepetu taqbiliet, għanjiet u poeżiji mill-
memorja. 

 

 Jgħidu fi kliemhom u fil-qosor l-istejjer u 
tagħrif ieħor mislut minn dak kollu li 
jkunu semgħu. 

 

 

 Isiru attivitajiet fejn l-istudenti jitħarrġu 
biex jagħmlu l-aħjar użu mir-ritmu tad-
diskors, mill-volum, mit-ton u l-waqgħat 
tal-leħen meta jaqraw poeżija jew rima, 
jirrakkontaw storja jew iwasslu aħbar 
b’leħen mgħajjat. 

 

 Jingħataw taħriġ fl-intonazzjoni meta 
jużaw sentenza u mistoqsija 

 

 Għandhom isiru konxji tal-binja sillabika 
permezz tal-ħoss. Jingħataw 
opportunitajiet fejn jiltaqgħu ma’ 
alliterazzjonijiet ħfief. (Toni tani tina. 
Tajtu tuta tajba.) 
 

 Jingħataw kull opportunità biex jitkellmu 
dwar dak li jkunu semgħu. Jagħtu kemm 
kummenti kif ukoll sunti verbali fuq punti 
importanti. 

 

 Wieħed jisħaq biex it-tagħrif, 
struzzjonijiet u direzzjonijiet li jkunu 
ngħataw iwassluhom lil ħaddieħor 
b’diskors indirett bl-użu ta’: Qal, Qalet, 
Qalu, Qallek, Qaltlek, Qalli, Qaltli, Qalilna, 
Qaltilna, eċċ. Eż: Qalli biex immur… Qaltli 
biex niġbor… Qalet li sejra…  Dawn 
għandhom ikunu dejjem inkoraġġiti minn 
mistoqsijet. 
 

 Ir-ripetizzjoni hija importanti għall-
akkwist ta’ vokabularju u l-ħażna ta’ ideat 
u ta’ għerf. Jingħadu jew jitkomplew mill-

 Iwieġbu għal mistoqsijiet diretti u oħrajn 
inferenzjali ħfief anki dwar testi li jkunu 
semgħu. 
 

 Iwieġbu għal mistoqsijiet diretti fil-
kuntest tal-ħajja ta’ kuljum. 
 

 

 Iwieġbu għal mistoqsijiet anqas diretti 
(inferenzjali) filkompetenza u fil-livell 
tagħhom. 

 

 Jagħmlu talbiet għal ħtiġiet bażiċi u għal 
kull għajnuna oħra meħtieġa. 
 

 Jitkellmu dwar dak li jogħġobhom/ma 
jogħġobhomx fil-kuntest skolastiku. 
 

 

 Jisimgħu lil xulxin jitkellmu dwar temi 
fejn jagħtu fehemthom individwalment. 

 

 Waqt kull diskussjoni u/jew 
konversazzjoni jagħmlu mistoqsijiet 
rilevanti għat-tema. 

 

 Juru li dak li jisimgħu jkunu kapaċi 
jirrepetuh fil-klassi kemm individwalment 
u bħala grupp. Jagħtu kemm il-punti 
prinċipali kif ukoll jistqarru opinjonijiet 
dwar testi mismugħa u dwar ġrajjiet fil-
ħajja ta’ kuljum. 
 

 Juru l-preferenzi tagħhom u 
jiddiskutuhom. 

memorja versi jew partijiet minnhom 
biex it-tfal juru li jħossu r-ritmu u r-rima. 
 

 Wieħed jisħaq li t-tfal jagħtu taqsiriet fi 
kliemhom dwar testi mismugħa. 
 

 

 Hawn għandu jidħol gradwalment taħriġ 
il-fehim mis-smigħ. 

 
 

 Jitqanqal it-taħdit fuq mistoqsijiet bħal: 
Min? Fejn? Meta? X’ġara? biex it-tfal 
jibdew jirrakkontaw l-esperjenzi. 

 

 Permezz ta’ mistoqsijiet diretti l-
għalliema jibdew diskussjoni fuq temi 
sempliċi li jirrigwardjaw il-klassi u l-iskola. 

 

 Jagħtu fehemthom dwar l-esperjenzi 
tagħhom fl-ambjent tal-familja, ħruġ, 
logħob, eċċ. Għandhom jagħmlu 
referenzi għal aħbarijiet, rapporti tat-
temp, avviżi ġenerali u programmi tat-TV. 

 

 Fil-klassi minn filgħodu jitħallew jirrepetu 
sew dak li jkun intgħallem kif ukoll 
jesprimu ruħhom dwar kull ħaġa li hija ta’ 
esperjenza għalihom. 

Qari 

Kisbiet 
 
Jibdew il-qari ta’ kliem f’kuntest u bl-użu ta’ 
stampi biex it-tfal jiskopru l-ittri tal-alfabett. 
 
 
 
Jagħrfu l-grafika lingwistika u jifhmu l-messaġġi li 
jitwasslu minnha. 
 
 
 
Jaqraw kliem, sentenzi u stejjer qosra. 
 
 
 
Jagħrfu, jaqraw u jifhmu messaġġi f’reklami u 
grafika oħra marbuta mal-ambjent. 
 
 
 
Tisħiħ tal-Vokabularju 

Strateġiji u attitudnijiet u mġiba 
 

 Jirrepetu f’rima u ritmu kliem f’kuntest u 
abbinat ma’ stampi 

 
 
 
 

 Jagħrfu u jlissnu kliem li jabbinaw ma’ 
stampi. 
 

 Iqabblu kliem mismugħ u familjari ma’ 
dak miktub. 

 

 Jagħrfu li l-kelma miktuba twassal tifsir. 
 
 

 Jagħrfu u jaqraw isimhom u kunjomhom. 
 
 

 Jaqraw u jfissru kull grafika lingwistika 
marbuta mal-ambjent. 

 

 Jagħrfu tipi ta’ messaġġi differenti f’inviti, 
f’kartolini t’għeluq issnin, f’dawk tal-
Milied, u jfissru fi kliem sempliċi 
avvenimenti partikolari. 
 

 Juru għarfien tal-konvenzjoni tal-ktieb. 
 

Attivitajiet għat-Tagħlim 
 

 Għandhom jingħataw kull okkażjoni biex 
iħossu r-rima fi vrus alternati permezz 
tal-ħoss u mqanqal mill-fehem. (ħin ma’ 
tin u fin, eċċ.; sar ma’ tar u mar, eċċ.; 
ħajja ma’ bajja). 
 

 Din dar; Dan bir, Dan sur; Din tina; Din 
mejda, eċċ. 

 

 Jitħarrġu kemm permezz ta’ stampi biex 
jaqraw tifsir ta’ azzjonijiet, kif ukoll 
permezz ta’ kliem abbinat ma’ ċaqliq tal-
ġisem. (jiġri/tiġri/jiġru; 
jikteb/tikteb/jiktbu; raqad/raqdet/raqdu; 
jimxi/timxi/nimxu, eċċ.) 

 

 L-ismijiet kollha tat-tfal fil-klassi 
għandhom ikunu miktubin b’tipi kbar 
sew fuq kartonċina u mħollijin fid-deher 
biex gradwalment kull tifel/tifla 
ikollu/jkollha konoxxenza t’ismijiet varji u 
l-ortografija tagħhom. It-tfal għandhom 
isiru familjari mal-kelma ISEM (direttiva) 
fuq pitazz/ktieb, eċċ.; u jidraw ukoll 
iqassmu pitazzi u oġġetti oħra bl-ismijiet 
fuqhom. Għandu jidħol l-użu tal-
mistoqsijiet ‘Min?’ u ‘Ta’ min hu/hi?’ 

 Jagħrfu u jħossu l-korrispondenza bejn 
ilħoss (fonema) u ssimbolu (grafema). 

 

 Juru li jagħrfu numru ta’ kliem f’kuntest 
maddaqqa t’għajn. 

 

 Juru l-ħila tal-fehem meta jaqraw kotba 
sempliċi bil-għajnuna tal-għalliem/a 

 

 Juru li jaslu biex jippruvaw jaqraw għal 
rashom/f’pari/shared reading 

 

 Jaqraw kliem, sentenzi, stejjer, taqbiliet, 
poeżiji u testi ta’ drama biex iqabblu s-
simboli tal-kelma miktuba mal-binja 
fonika. 

 

 Juru l-ħila li jassoċjaw u jqabblu l-kelma 
miktuba ma’ dik mismugħa/mitkellma. 

 

 Juru li għandhom il-ħila jaqraw kliem u 
sentenzi sempliċi f’kuntesti ta’ stejjer. 

 

 Juru li jaqraw bis-sens u b’ritmu tajjeb 
testi ta’ ġeneri varji quddiem udjenza/i. 
 

 
 
 

 Juru li f’kuntest ta’ storja jagħrfu r-rwol/i 
ta’ karattru/i u jaslu biex jagħtu tonalità 
lid-diskors fid-djalogi. 

 

 Jagħrfu li mill-kelma miktuba f’kuntest 
hemm tifsir dirett u indirett. 

 It-tfal għandhom jitlaqgħu ma’ grafika 
relatata ma’ l-ambjent uman u jingħataw 
taħriġiet fejn jistgħu juru li jifhmu t-tifsir 
tal-messaġġi li twassal dik il-grafika. (eż: 
telefon, ambulanza, ristorant, tpejjipx, 
taqtax fjuri, eċċ.). 

 

 Jaqraw id-dettalji importanti. Jistqarru: 
Dan invit. Din kartolina tal-….u jkomplu 
jaqraw l-istedina/l-awguri, eċċ., 
megħjuna b’mistoqsijiet. 

 

 Wieħed irid jisħaq li t-tfal jkunu jafu t-
titlu tal-ktieb, isem l-awtur, il-qoxra tal-
ktieb bit-titlu u bl-isem ta’ l-awtur, u 
ssekwenza tal-paġni, u kull illustrazzjoni 
relatata mat-test. 

 

 Għandha ssir enfasi biex kull simbolu 
relatat mal-ħoss ikun imwassal permezz 
ta’ grafika rilevanti biex jissaħħah it-
tagħlim. (Ittra-Ħoss-Stampa). 

 

 Isir qari tal-kliem marbut ma’ temi 
partikulari u li jkun meħud mill-ħajja ta’ 
kuljum u mill-esperjenzi tal-istess qari. 

 

 Permezz ta’ mistoqsijiet l-għalliema 
għandhom jisiltu mingħand it-tfal 
taqsira/apprezzament fil-qosor ta’ dak li 
jkun inqara. 

 

 Fil-klassi għandu jkun hemm għażla ta’ 
kotba/letteratura addattata għal-livelli u 
l-ħtiġiet partikulari biex it-tfal jagħmlu 

 Juru l-ħila li jagħtu sunt/tifsira ta’ dak li 
jkunu qraw, megħjuna minn mistoqsijiet. 

 

 Jagħrfu jaqraw partijiet mit-test biex 
iwieġbu mistoqsijiet relatati. 

 

 Jagħrfu jaqraw u jfissru l-fehem ta’ 
messaġġi mwassla minn sinjali fit-toroq, 
tabelli u avviżi pubbliċi li jkunu esposti 
għalihom. 

 

 Jaqraw tipi ta’ inviti varji, messaġġi 
f’kartolini u f’avviżi u li juru l-ħila li jagħtu 
l-punti ewlenin fi kliemhom. 

 

 Isaħħu aktar il-qari għall-gost mingħajr 
sfurzar u bl-akbar inkoraġġiment. 

lgħażla skond il-gosti u x-xewqat 
tagħhom. Jitħeġġu jġibu kotba mid-dar. 

 

 Wieħed irid iwasssal lit-tfal biex 
jakkwistaw il-ħila li jqabblu sew is-simboli 
grafiċi tal-kliem miktub mal-ħsejjes fil-
binja tal-kliem mitkellem. 

 

 Dan għandu jsir permezz ta’ stampi 
abbinati ma’ sentenzi qsar, anke 
f’sekwenzi. Dawn jgħinu kemm il-qari kif 
ukoll il-fehem 

 

 L-għalliema jgħinu biex it-tfal jakkwistaw 
ritmu, elokwenza u sens fil-qari billi 
jaqrawlhom u jirrepetulhom testi bħala 
mudelli. It-tfal jitħallew jaqraw quddiem 
sħabhom fil-klassi u fil-laqgħat ta’ 
filgħodu kull xorta ta’ qari anke dak 
miktub minnhom. 

 

 Jingħataw kull opportunità ta’ reċtar fi 
rwoli ta’ karattri f’testi ta’ drama. 
 

 

 Permezz ta’ mistoqsijiet diretti u ta’ xejra 
inferenzjali wieħed għandu jislet tifsir ta’ 
kliem u frażijiet mill-kuntest. 

 

 Il-mistoqsijiet għandhom ikunu l-aktar 
mezz qawwi biex jinsilet il-fehem. 
 

 Jitħarrġu sewwa biex mad-daqqa t’għajn 
ikunu jafu jsibu partijiet minn test li 
jkunu relevanti għall-mistoqsijiet. 

 Jintwerew simboli grafiċi u tabelli mill-
ambjent (zebra crossing, dwal tat-
traffiku, salib aħmar fuq ambulanza, 
sigarett maqtugħ, tfal qed jaqsmu, eċċ.) 
jaqrawhom u jfissruhom. 
 

 Iġibu invit, kartolini, avviżi u jaqrawhom. 
Jingħataw avviżi millgazzetti, perjodiċi u 
magazins, jaqrawhom u jfissruhom. 
 

 Jinħolqu opportunitajiet fejn it-tfal 
jaqraw mhux biss quddiem sħabhom fil-
klassi, iżda quddiem udjenzi varji wkoll. 

 
 
 
 

 

Kitba 

Kisbiet 
 
Jiżviluppaw il-ħila tal-kitba fuq eżempji miktuba u 
abbinati ma’ stampi assoċjati mal-ittri tal-
alfabett. 
 
 
 
 
 
Jiktbu isimhom u kunjomhom. 
 
 

Strateġiji u attitudnijiet u mġiba 
 

 Juru l-ħila fil-kitba ta’ ittri u kliem. 
 

 Juru li jafu jaqbdu l-lapes sewwa bejn is-
swaba’ u li jżommuh sod. 
 
 

 Permezz tal-linji fil-pitazz jibdew iżommu 
kontroll fuq il-qies, il-proporzjon u l-
ispazju 
 
 

Attivitajiet għat-Tagħlim 
 

 Jiktbu ittri tal-alfabett u kliem sħiħ 
abbinat ma’ stampi. Wara jingħataw 
kliem f’sillabi. 

 

 Għandu jsir taħriġ fuq il-qabda sewwa 
tal-lapes u tal-pożizzjoni tal-ġisem bil-
qiegħda 
 

 Taħriġ f’dan is-sens għandu jwassal għall-
kontroll, għall-organizzazzjoni u għall-

Tħaddim ta’ Vokabolarju 
 
 
Jiżviluppaw il-ħila tal-kitba b’sentenzi bis-sens u li 
juru binja sintattika sempliċi. 
 
 
Jiktbu sentenzi fejn mhux biss idaħħlu isimhom u 
kunjomhom, iżda anki ismijiet oħrajn. 
 
 
Jitqanqlu mill-Vokabularju 
 
 
Juru attitudni pożittiva lejn il-kitba 
 

 Iwasslu tifsir ta’ kliem. 
 
 

 Juru li jafu jpinġu mill-immaġinazzjoni 
tagħhom biex ifissru kliem. 
 
 

 Juru li jifhmu t-tifsira minn 
tpinġija/grafika billi jiktbu l-ittra inizjali. 

 
 

 Jiktbu l-ewwel ittri ta’ lisem u l-kunjom 
b’ittri kapitali. 

 

 Jiktbu xi kliem li huwa ta’ użu komuni fil-
ħajja ta’ kuljum. 

 

 Jiktbu xi sentenzi qosra. 
 

 Il-vokabularju akkwistat permezz tat-tliet 
ħiliet l-oħra għandhom jużawh f’kitba ta’ 
sentenzi sempliċi. 

 

 Juru l-ħila fil-kitba ta’ sentenzi qosra. 
 

 Juru li jafu l-punteġġjatura fil-bidu u fl-
aħħar tas-sentenza. 

 

 Juru li jafu jiktbu b’koerenza sentenzi 
sħaħ. 
 

 Juru li jafu jsenslu grupp ta’ sentenzi 
qosra fejn juru assoċjazzjoni ta’ ideat u 
sekwenza. 

 

preżentazzjoni. Jibdew jiktbu l-ewwel l-
ittri ż-żgħar. 
 

 Il-vokabularju akkwistat s’issa għandu 
jqanqal il-fehem 
 

 It-tfal jagħrfu jesprimu bi tpinġija l-
immaġnijiet mentali mqanqla minn ittri, 
kliem, frażijiet u sentenzi. 
 

 Il-grafika/it-tpinġija issa għandha tqanqal 
aktar il-vokabularju akkwistat. Dan 
għandu jiġi espress aktar f’kitba ta’ ittri. 
 

 Dan għandu jkun l-ewwel pass lejn l-
għarfien tal-punteġġjatura. 
 

 Inwasslu lit-tfal jiktbu mill-kuntesti fil-
ħajja ta’ kuljum skond il-livell ta’ ħila.     
Eż: Dan pakkett. Dan ħalib. Dan pakkett 
ħalib. Dan ħalib frisk. Ġib pakkett. Ġib 
pakkett ħalib. Ġib pakkett ħalib frisk. 
 

 Għall-bidu għandha ssir traskrizzjoni 
(ikkupjar) u gradwalment it-tfal jitħeġġu 
jdaħħlu kliem nieqes. Wara jiktbu xi 
sentenzi minn rajhom anke stimulati 
minn stampi mill-Ktieb il-Kbir. Għandha 
ssir enfasi fuq il-punteġġjatura fir-rigward 
tas-sentenza: l-ittra kapitali fil-bidu u l-
punt (full stop). 
 

 Għandu jkun ippreparat/ippreżentat kull 
mezz li jqanqal il-kreattività. Jinħolqu 
opportunitajiet ta’ logħob bil-kliem, per 

 Iwasslu tifsir minn kliem, sentenzi u 
stejjer qosra. 

 

 Juru li jafu jiktbu sentenzi qosra mqanqla 
minn tpinġija/grafika abbinati ma’ storja 

 

 Jiktbu l-ismijiet tal-membri tal-familja 
abbinati ma’ l-omm, il-missier, l-aħwa u 
n-nanniet. 

 

 Jiktbu dettalji qosra fuq inviti u kartolini 
ppreparati bħala taħriġ. 

 

 Jiktbu sentenzi qsar li jidentifikaw 
familjari u ħbieb. 

 

 Juru l-ħila li jafu jesprimu ruħhom, l-
ewwel fuq mistoqsijiet li jiggwidawhom, 
imbagħad bit-tqanqil tal-immaġinazzjoni 
individwali. 

 

 Juru l-ħila tal-kitba kreattiva permezz ta’ 
ftit sentenzi f’sekwenza. 

eżempju, kliem minn anagrammi (traka = 
karta) u għarfien ta’ palindromi (ara, ili, 
Anna, Alla). 
 

 Għandha ssir enfasi fuq il-binja sintattika 
sempliċi. Jiktbu dwarhom infushom, il-
familjari, l-annimali, il-ġugarelli u xi 
avvenimenti li jolqtuhom mill-qrib. 
Għandu jsir użu mill-pronomi Jien/a, 
Int/i, Aħna, u d-dimostrativi Din, Dan, 
Dawn, Dik, Dak, Dawk. 

 

 Jitħeġġu jiktbu żewġ jew tliet sentenzi 
fuq temi bħal t’hawn fuq/taħt anke bi 
stampa magħhom. Il-papà jismu Frans. Il-
papà raġel twil. Il-papà jħobb il-ħelu. Dan 
il-kelb sufi. Jismu Rex. Iħobb il-laħam. 

 

 Jitħeġġu joħolqu Tesawru bi stampi, 
kliem u frażijiet u fuq kollox b’sentenzi 
qsar. Jista’ jinbena fuq TEMI jew f’ordni 
alfabetiku f’paġni. (Titħalla għad-
diskrezzjoni tal-għalliema). 

 

 Bir-ritratti jistgħu joħolqu album tal-
familjari u jiktbu taħt: In-nanna Gerit. In-
nannu Ġann. Ħija Stefan. Oħti Anna. 
Ommi Marta. Missieri Fredu. Iz-ziju Leli. 
Iz-zija Marì. 

 

 Fuq inviti jdaħħlu l-ismijiet tal-mistednin. 
Fuq kartolini jiktbu xewqat għal: Jum l-
Omm/Jum il-Missier, il-Milied, eċċ. 

 Pawlu Fava marid. Anna Cassar tiġri. 
Frans Borg jikteb. In-nannu Pawlu 
ċempel. Iz-zija Tona waslet. 

 

 Jingħataw kull opportunità biex jesprimu 
ruħhom fuq mistoqsijiet u jiggwidawhom 
permezz ta’ stampi, u bit-tqanqil tal-
immaġinazzjoni. 
 

 Jingħataw kull spazju fiżiku fil-klassi u 
barra minnha biex kull espressjoni 
kreattiva tat-tfal titpoġġa għall-wiri. 

 
 

 


